
 
LIGJ 

 
Nr.8473, date 14.04.1999 

 
PER DISA SHTESA DHE NDRYSHIME NE LIGJIN NR.8449, DATE 27.01.1999 

"KODI DOGANOR I REPUBLKES SE SHQIPERISE" 
 

 
Ne mbeshtetje te neneve 81 dhe 83 pika 1 te Kushtetutes, me propozimin e nje grupi 
deputetesh 

 
KUVENDI 

I REPUBLIKES SE SHQIPERISE 
VENDOSI: 

 
Neni 1 

 
Ne ligjin nr.8449, date 27.1.1999 "Kodi Doganor i Republikes se Shqiperise", neni 7 
ndryshohet si vijon: 
"Me autoritete doganore kuptohen autoritetet e ngarkuara me zbatimin e legjislacionit 
doganor dhe te akteve te tjera ligjore dhe nenligjore, zbatimi i te cilave i eshte ngarkuar ketyre 
autoriteteve." 
 

Neni 2 
 
Ne nenin 8 behen keto ndryshime: 
 
Ne piken 1 shtohet shkronja "c" me kete permbajtje: 
"te gjithe personat e tjere te njohur nga legjislacioni ne fuqi." 
 
Ne piken 2 shkronja "a" ndryshohet si vijon: 
"ne rastin e nje personi fizik ose te personave te tjere te permendur ne piken 1 shkronja "c", 
çdo person qe rregullisht banon ne Shqiperi." 
 
Ne piken 15 shkronja "d" fjala "shkaterrimi" zevendesohet me fjalen "asgjesimi" Pika 19 
ndryshohet si vijon: 
""Deklarues" do te thote: personi qe ben deklarimin ne dogane me emrin e vet ose personi ne 
emer te te cilit behet deklarimi ne dogane." 
 

Neni 3 
 
Ne nenin 9 paragrafi me numrin 4 ndryshohet si vijon: 
 
"Ne strukturat e Drejtorise se Pergjithshme te Doganave krijohet organi i luftes kunder 
kontrabandes dhe trafikut te paligjshem, i cili kryen funksionet e policise gjyqesore. Detyrat 
dhe te drejtat e personelit qe kryen funksionet e policise gjyqesore jane te 



percaktuara me ligj." 
 

Neni 4 
 
Neni 10 ndryshohet si vijon: 
"Orari i funksionimit te zyrave te administrates doganore percaktohet ne aktet nenligjore ne 
zbatim te ketij Kodi." 
 

Neni 5 
Ne nenin 11 behen keto ndryshime: 
 
Ne piken 3 shkronja "c" ndryshohet si vijon: 
"parandalimin, verifikimin dhe luften ndaj veprimtarise kontrabande, shkeljeve dhe trafikut te 
paligjshem te mallrave te ndaluara;" 
 
Ne piken 3 shkronja "e" ndryshohet si vijon: 
"pergatitjen dhe nenshkrimin e marreveshjeve dhe konventave nderkombetare ne fushen e 
doganave, sipas autorizimit;" 
 
Ne piken 5 rreshti i trete, fjalet "_ per te verifikuar nese cilesia, sasia dhe lloji i mallrave_" 
zevendesohen me fjalet "_ per te verifikuar nese cilesia dhe sasia e mallrave_" 
 

Neni 6 
 
Ne nenin 12 behen keto ndryshime: 
Ne fillim te pikes 1, pas fjaleve "Perveç rasteve te forcave madhore" shtohen fjalet "plotesisht 
te dokumentuara_" 
 
Pika 2 ndryshohet si vijon: 
"Drejtori i Pergjithshem, duke bere perjashtim nga rregulli i shprehur ne piken 1, kur rrethanat 
kerkojne kryerje kontrollesh te veçanta, mund te vendose qe formalitetet doganore per disa 
kategori mallrash te perqendrohen ne zyren doganore kufitare ose ne nje a disa zyra doganore 
te brendshme." 
 

Neni 7 
 
Neni 14 ndryshohet si vijon: 
 
"1. Drejtori i Pergjithshem emerohet me vendim te Keshillit te Ministrave, me propozim te 
Ministrit te Financave. Nendrejtoret e Pergjithshem te Doganave emerohen nga Ministri i 
Financave me propozim te Drejtorit te Pergjithshem te Doganave, sipas dispozitave te 
punesimit te ketij Kodi. 
 
2. Personeli i administrates doganore, me perjashtim te personelit ndihmes, punesohet 
nepermjet nje konkurrimi publik, sipas procedurave te percaktuara nga ligji "Per sherbimin 
civil" dhe nga aktet nenligjore ne zbatim te tij, si dhe nga aktet nenligjore ne zbatim te ketij 
Kodi dhe nga dispozita te tjera te posaçme, qe rregullojne funksionimin e Drejtorise se 
Pergjithshme te Doganave. 
 
3. Personeli ndihmes punesohet me emerim nga Drejtori i Pergjithshem i Doganave." 



 
Neni 8 

Ne nenin 15 ne fillim te pikes 2, fjalet "Ne perputhje me_" zevendesohen me fjalet "Pa rene 
ndesh me_" 
 

Neni 9 
 
Neni 16 ndryshohet si vijon: 
 
"1. Policia gjyqesore, sipas nenit 9.4 te ketij Kodi gezon statusin e ushtarakut. Ajo vepron ne 
perputhje me legjislacionin ne fuqi. 
 
2. Personeli doganor mban uniformen e sherbimit dhe, sipas vendimit te Drejtorit te 
Pergjithshem te Doganave, mund te pajiset me arme. Ne rastet kur, per nevoja te sherbimit, 
eshte e nevojshme te veprohet pa uniforme, personeli doganor duhet te paraqese dokumentin e 
identifikimit te leshuar nga Drejtori i Pergjithshem i Doganave. 
 
3. Pajisja me arme dhe perdorimi i tyre nga punonjesit e doganes behet ne perputhje me 
dispozitat e ligjit per armet dhe te ligjit per perdorimin e armeve te zjarrit. 
 
4. Personelit doganor i ndalohet te pranoje, drejtperdrejt ose terthorazi, shperblime ne para ose 
ne natyre per sherbimet doganore qe kryen. Atij i ndalohet te ushtroje çfaredo lloj veprimtarie 
tregtare ose keshillimore te papajtueshme me ushtrimin e veprimtarise doganore. 
 
5. Personeli doganor eshte i detyruar te ruaje sekretin profesional per te gjitha veprimtarite qe 
lidhen me ushtrimin e detyres. 
 
6. Ne baze te dispozitave te parashikuara nga Kodi Penal dhe te dispozitave ligjore e 
nenligjore ne fuqi ne fushen e doganave, Drejtori i Pergjithshem merr masa disiplinore per 
rastet e shkeljeve te ketij neni." 
 

Neni 10 
 
Neni 31 pika 1 ndryshohet si vijon: 
"Legjislacioni doganor mund te parashikoje paraqitjen e nje dokumenti qe verteton origjinen e 
mallrave." 
 

Neni 11 
 
Ne nenin 37, pas pikes 2 shtohet nje paragraf 2.1 me kete permbajtje:  
"Ne percaktimin e vleres doganore nuk mund t'i behet asnje shtese çmimit realisht te paguar 
ose qe duhet te paguhet, perveç rasteve te permendura ne kete nen." 
 
 

Neni 12 
Ne nenin 40, pika 2 ndryshohet si vijon: 
"Vlera doganore e mallrave qe prishen shpejt, te cilat zakonisht dergohen me konsenjacion me 
kerkese te deklaruesit, mund te percaktohet me procedure te thjeshtuar, pa iu nenshtruar 
kritereve te vleresimit te parashikuara ne nenet 34, 35 dhe 36." 

 



Neni 13 
 
Ne nenin 89, ne fillim te pikes 1, fjalet "Ne zbatim te_" zevendesohen me fjalet "Pa rene 
ndesh me_" 
 

Neni 14 
 

Ne nenin 95, pika 1 ndryshohet si vijon: 
"Rezultati i kontrollit te pjesshem te mallrave, qe perfshihen ne deklaraten doganore, merret i 
mireqene per te gjithe mallin e perfshire ne ate deklarate. Megjithate, deklaruesi mund te 
kerkoje kontroll te metejshem te mallrave, nese mendon qe rezultatet e kontrollit te pjesshem 
nuk jane te vlefshme per pjesen tjeter te mallit te deklaruar." 
 

Neni 15 
 

Ne nenin 165, pika 1, fjalet "Ne perputhje me_" zevendesohen me fjalet "Pa rene ndesh 
me_" 
 

Neni 16 
 

Ne nenin 197 behen keto ndryshime: 
Ne piken 1, shkronja "c" ndryshohet si vijon: "te braktisen dhe te kalojne ne favor te buxhetit 
te shtetit, sipas akteve ligjore ne fuqi." 
Pika 4 ndryshohet si vijon: 
"Shpenzimet e asgjesimit ose te braktisjes nuk perballohen nga buxheti i shtetit." 
 

Neni 17 
 

Ne nenin 199, pika 2 shkronja "o" ndryshohet si vijon: 
"mallrat e importuara me qellim nxitjeje te tregtise dhe reklamim veprimtarie;" 
 

Neni 18 
 

Ne nenin 211, ne fillim te pikes 2, fjalet "Ne perputhje me_" zevendesohen me fjalet 
"Pa rene ndesh me_" 
 

Neni 19 
 

Ne nenin 212, pika 1 ndryshohet si vijon: 
"Autoritetet doganore mund te pranojne lloje garancish te ndryshme nga ato te permendura ne 
nenin 208 dhe ne aktet nenligjore ne zbatim te ketij Kodi, vetem kur keto sigurojne ne menyre 
te njejte pagesen e borxhit doganor." 
 

Neni 20 
 

Ne nenin 246, ne fillim te pikes 1 shtohen fjalet: 
"Pa rene ndesh me dispozitat ne fuqi persa i perket parashkrimit te nje borxhi doganor dhe 
mosvjeljes se nje borxhi te tille," 
 

 



Neni 21 
Ne nenin 256, pika 2 ndryshohet si vijon: 
"çdo veprim ose mosveprim, qe bie ndesh me dispozitat e parashikuara ne kete Kod, me aktet 
nenligjore te tij dhe me dispozita te tjera ne fuqi, me perjashtim te rasteve te fuqise madhore, 
quhet kundervajtje administrative doganore dhe denohet si e tille." 
 

Neni 22 
 

Ne nenin 261, pika 1, fjalia e fundit ndryshohet si vijon: 
"Ky veprim ndeshkohet me nje gjobe nga 30 000 leke deri ne 100 000 leke. Ne rastet 
ediferencave ne sasi, perveç gjobes behet edhe konfiskimi i mallrave te padeklaruara dhe te 
gjetura ne teprice." 
 

Neni 23 
 

Ne nenin 268 hiqet fjalia e fundit me kete permbajtje: 
"Nuk zbatohet sanksioni kur diferenca ne sasi eshte me e vogel ose e barabarte me 5 per 
qind." 
 

Neni 24 
 

Ne nenin 270 hiqet fjalia e fundit me kete permbajtje: 
"Nuk zbatohet sanksioni kur diferenca ne sasi eshte me e vogel ose e barabarte me 5 per 
qind." 

Neni 25 
 

Ne pjesen VIII, kreu 4, titulli ndryshohet si vijon: 
 
"Sanksionet qe zbatohen per kontrabanden" 
 

Neni 26 
 

Ne nenin 281, pika 1 ndryshohet si vijon: 
 
"Kundervajtja e parashikuar ne nenin 256, paragrafi 3 dhe e percaktuar ne nenet 276 deri 280 
denohet me:  
a) sekuestrim te mallit objekt i kontrabandes, qofshin edhe mallra qe nuk tatohen;  
b) gjobe nga dy deri ne pesefishin e shumes se detyrimeve doganore qe duhen paguar per 
mallrat qe jane objekt kontrabande, pavaresisht nga denimi i parashikuar ne Kodin Penal." 
 

Neni 27 
Pas nenit 281 shtohen nenet 281/1 dhe 281/2 me kete permbajtje: 
"Neni 281/1 
 
1. Ne rastet e perseritjes se kontrabandes, sanksioni i zbatuar do te jete dyfish i sanksionit te 
meparshem. 
 
2. Kontrabanda e mbetur ne tentative denohet si kontrabanda e konsumuar. 
 
 



Neni 281/2 
Kundervajtesi, perveç ndeshkimit administrativ per kontrabanden, te parashikuar nga ky Kod, 
i nenshtrohet edhe ndjekjes penale ne perputhje me dispozitat e Kodit Penal." 
 

Neni 28 
 
Neni 293 ndryshohet si vijon: 
"1. Organet e policise gjyqesore, te parashikuara ne nenin 9 pika 4 te ketij Kodi kane te drejte 
te arrestojne dhe te ndalojne sipas neneve 251 dhe 253 te Kodit te Procedures Penale personat 
qe kryejne kontrabande. 
2. Kur personi lirohet ne perputhje me nenin 291 dosja perkatese, se bashku me vendimin per 
zgjidhjen e çeshtjes ne rruge administrative, u dergohen brenda 24 oreve autoriteteve 
gjyqesore kompetente." 
 

Neni 29 
Ne nenin 294, pika 2 ndryshohet si vijon: 
"Informacioni mund te merret ose kerkohet ne vendet ku kryhen veprimtari prodhuese, 
sherbimi dhe tregtare, si dhe kudo ku ruhen shkresa dhe dokumente te tjera ne lidhje me 
mallrat qe jane objekt i shkeljeve doganore. Mbledhja e informacionit per kontrabanden, kur 
ka filluar procedimi penal, behet sipas dispozitave te Kodit te Procedures Penale." 

Neni 30 
Ne nenin 296, shkronja "b" fjalet "Keshilli i Ministrave" zevendesohen me fjalet  "Ministri i 
Financave". 

Neni 31 
Ne nenin 297 behen keto ndryshime: 
 
- Pika 3 shfuqizohet. 
 
- Ne paragrafin III, pikat 1, 2, 3, 4, 5 dhe 6 ndryshohen perkatesisht ne pikat 5, 6,7, 8, 9 dhe 
10 te paragrafit te II. 
 

Neni 32 
 

Ky ligj hyn ne fuqi menjehere. 
 
Shpallur me dekretin nr.2348, date 15.4.1999 te Presidentit te Republikes te Shqiperise, 
Rexhep Meidani 
 


